
Shri Hayagriva Mangala Shlokah

શ્રીહયગ્રીવમઙ્ગલશ્લોકાઃ

ઓઙ્કારપઞ્જરસ્થાયઓજસ્તેજોધરાય ચ ।
ઓષધીશાલયાન્તસ્થવાગધીશાય મઙ્ગલમ્ ॥ ૧॥
હરિણાઙ્કાન્તરસ્થાય હરિણાઙ્કાસનાય ચ ।
હરિણ્યધિષ્ઠિતાઙ્કાય હયગ્રીવાય મઙ્ગલમ્ ॥ ૨॥
યમિનામતિમોદાય યમબાધાનિવારિણે ।
યજ્વને યજ્ઞપતયે યજ્ઞાઙ્ગાયાસ્તુ  મઙ્ગલમ્ ॥ ૩॥
ગ્રીવાભરણયુક્તાય ગીતાશાસ્ત્રપ્રદાયિને ।
ગીર્વાણાનન્દદાયાઽસ્તુ હયગ્રીવાય મઙ્ગલમ્ ॥ ૪॥
વાજિવક્ત્રાય હરયે વાગીશત્વપ્રદાયિને ।
વામાઙ્કસ્થાઙ્ગનાપાઙ્ગસઙ્ગતાયાસ્તુ    મઙ્ગલમ્ ॥ ૫॥
યશસ્વિને ચ ચક્રાબ્જજ્ઞાનપુસ્તકધારિણે ।
સર્વાભરણયુક્તાય સૈન્ધવાસ્યાય મઙ્ગલમ્ ॥ ૬॥
નતદેવેશમૌલિસ્થનવરત્નાઙ્કિતાઙ્ઘ્રયે  ।
હેમામ્બરાઞ્ચિતાઙ્ગાય  હેષારાવાય મઙ્ગલમ્ ॥ ૭॥
મત્સ્યાવતારકૃત્યાય મઙ્ગલૌઘપ્રદાયિને  ।
મહાશ્વશિરસે સર્વમઙ્ગલાયાસ્તુ  મઙ્ગલમ્ ॥ ૮॥
મુક્તિવિદ્યાપ્રદાત્રે ચ અનન્તફલદાયિને ।
પદ્મપીઠાન્તરસ્થાય પદ્માશ્લિષ્ટાય મઙ્ગલમ્ ॥ ૯॥
ઇતિ શ્રીહયગ્રીવમઙ્ગલશ્લોકાઃ  સમાપ્તાઃ ।

